
1. Prosiectau â Blaenoriaeth ar Ucheldiroedd Cymru

Trafodwyd y prosiectau â blaenoriaeth er mwyn pwyso a mesur y cynnydd o ran mapio, ynghyd â’r camau gweithredu posibl yn ymwneud â rheoli. Er eu bod yn fychan, mae nifer o’r prosiectau hyn yn cynrychioli blaenoriaethau brys – os na fydd camau’n cael eu cymryd, bydd y rhywogaeth/cynefin yn diflannu o bosibl. Fodd bynnag, gellir ystyried nifer fel ‘prosiectau â photensial’ a all ehangu a chyflawni’n ehangach yn y dyfodol, gan gysylltu â phrosiectau eraill yn ymwneud â chynefinoedd, safleoedd neu dirweddau. Mae tynnu sylw at y blaenoriaethau hyn eisoes wedi rhoi’r broses ar waith ar ambell safle. Ymhellach, maent yn rhan o waith ehangach i fapio ardaloedd bioamrywiaeth â blaenoriaeth, yn seiliedig ar wybodaeth gan y Grwpiau Ecosystemau a’r Grwpiau Rhywogaethau. Byddant yn cyfrannu at Fframwaith yr Amgylchedd Naturiol ac yn sail i gynllunio dulliau rheoli ac adnoddau.
Achub/adfer y cynefin mynyddig sydd wedi dioddef y niwed mwyaf yn Eryri: Mae gweithgor strategol (Parc Cenedlaethol Eryri/Yr Ymddiriedolaeth Genedlaethol a’r Cyngor Cefn Gwlad) yn datblygu strategaeth er mwyn cytuno ar y dulliau rheoli angenrheidiol ar gyfer rhostir mynydd. Hyd yn hyn, nid oes unrhyw gamau wedi’u cymryd ar gyfer y cynefin hwn.
Adfer dau o safleoedd ar gyfer corgwtiaid aur ar yr Elenydd, gan integreiddio’r dulliau rheoli â chamau ehangach ar gyfer adfer gorgorsydd ar y safle.
Mae hyn yn cynnwys pori gwartheg/merlod a thorri. Ceir y posibilrwydd o ymestyn i brosiect ar raddfa fwy yn y dyfodol.
Adfer cors wedi dirywio ar ucheldir y Mynydd Du
Y canolbwynt yw darnau noeth sydd wedi erydu, a thargedir y camau gweithredu at y rhain. Gallai ddatblygu’n brosiect trwy holl Barc Cenedlaethol Bannau Brycheiniog, gan fod rhai o’r tirfeddianwyr â diddordeb mewn rhoi stop ar erydu pridd, ac mae Dŵr Cymru wedi dangos diddordeb mewn prosiectau posibl a all wella ansawdd y dŵr. Ymhellach, mae Ymddiriedolaeth Natur Brycheiniog wrthi’n cyflogi Swyddog Tirweddau Byw ar gyfer yr ardal ac mae’r Ymddiriedolaethau Natur wrthi’n prynu tir ar Afon Du.
Cam gweithredu: Dylai Gareth Ellis ddosbarthu prosiect ymchwil ar gyfer myfyrwyr.
Cam gweithredu: Dylai JD gydlynu’r gwaith o greu braslun o brosiect ehangach, gyda chymorth CM a HB.
Cam gweithredu: Dylai BL wneud yn siŵr fod y Swyddog Tirweddau Byw newydd yn trafod unrhyw waith a wneir yn y dyfodol ar y Mynydd Du gyda GE/PJones.
Cam gweithredu: Dylai JD wirio unrhyw gysylltiad â chyflawni’r Gyfarwyddeb Fframwaith Dŵr.
Adfer ac ymestyn coetiroedd ar ochrau dyffrynnoedd yn Nant Gwynant, Eryri.
Mae hyn yn cynnwys adfer coetiroedd sydd eisoes i’w cael a’u hymestyn i fyny’r bryn i greu coedlin naturiol (rhan o Fframwaith yr Ucheldiroedd), yn bennaf drwy roi dulliau rheoli priodol ar waith er mwyn adfer popeth yn naturiol.
Rheoli er budd gylfinirod ar Hiraethog.
Canolbwyntir ar reoli’r cynefin er budd y gylfinir a’r gornchwiglen. Ceir cyfleoedd i lenwi ffosydd draenio ar yr orgors, ar y cyd â Dŵr Cymru, er mwyn helpu i gynnal ansawdd y dŵr.
Cam gweithredu: Dylai PJones drafod gyda Dave Lamacraft y posibilrwydd o gynnal prosiect ar y cyd.
Dileu/cyfyngu ar y rhododendron yn Eryri.

Mae ardaloedd allweddol wedi’u mapio. Mae rhododendron ar dir y Comisiwn Coedwigaeth yn parhau i fod yn broblem. Mae’r prosiect LIFE wedi’i ohirio am y tro, ond bydd yn cael ei ystyried unwaith eto ar gyfer ei gyflwyno yn 2011.
Cam gweithredu:  Dylai CT drafod camau gweithredu’r Comisiwn Coedwigaeth gyda Ruth Jenkins.
Cam gweithredu: Dylai’r Cyngor Cefn Gwlad ymchwilio i’r posibilrwydd o gymryd rhan yn y cais LIFE.
Rheoli calchbalmentydd ym Mrycheiniog
Mae rheoli calchbalmentydd yn arwain at broblemau wrth reoli planhigion fasgwlaidd a ffyngau, a ble y dylid ei dargedu.

Cam gweithredu: Dylai GE siarad â Graham Motley (Cyngor Cefn Gwlad Cymru), Ray Woods a Sam Bosanquet (Cyngor Cefn Gwlad Cymru) ynglŷn ag anghenion rheoli is-blanhigion ar galchbalmentydd.
Mae Ymddiriedolaeth Natur Brycheiniog yn prynu tir yn yr ardal.
Cam gweithredu: Dylai GE/BL wneud yn siŵr mai glaswelltir calchaidd yw’r tir sy’n cael ei brynu gan yr Ymddiriedolaeth.
Cael gwared â geifr oddi ar Gwm Idwal yn barhaol.
Rhan o brosiect mwy i adfer cynefin ar gyfer planhigion arctig-alpaidd, rhostir a choetir mewn rhannau o Eryri.
Adfer gorgorsydd a rhostir ar Grib Hatterall, Y Mynydd Du.
Unwaith eto, rhan o gyfres o gamau gweithredu ehangach y mae angen eu rhoi ar waith ar draws yr holl safle.
Rheoli gorgorsydd ar y Migneint

Mae’r dulliau rheoli’n cynnwys llenwi ffosydd draenio, cael gwared â chonwydd a rheoli pori.
Cael gwared â chonwydd goresgynnol oddi ar Y Berwyn (Reg Thorpe, RSPB)
Mae angen datrys problemau’n ymwneud â rheoli’r rhostir, yr orgors a’r grugieir duon. Mae’r gwaith ar Ardaloedd Ucheldir Pwysig i Adar ar y gweill, a gellir ei gysylltu â’r gwaith o reoli conwydd.
Cam gweithredu: Dylai SW drafod â’r RSPB a yw’r gwaith ar rugieir duon Y Berwyn yn dal i fod yn waith â blaenoriaeth.
Rheoli llinosiaid y mynydd yn eu hunig safle yng Nghymru (blaenoriaeth ar gyfer yr iseldir erbyn hyn).
Mae angen cysylltu â materion ehangach o fewn y Carneddau/Ogwen.
Cam gweithredu: Pawb. Dechrau datblygu’r prosiectau hyn, trafod y costau, meddwl am gyllid, partneriaethau a monitro. Efallai y gellir ariannu rhai o’r camau gweithredu gan grantiau bioamrywiaeth Llywodraeth y Cynulliad (gweler eitem 3 isod). Bydd camau gweithredu eraill angen gwaith pellach.
2. Ail Haen a phrosiectau’n seiliedig ar broblemau neu adfer
Mae angen gweithio ymhellach ar y rhain i gyd cyn y gellir eu datblygu’n brosiectau:
· Cyflwyno pori gwartheg a’i ymestyn ar Bumlumon fel y gellir rheoli grug
· Llygod pengrwn y dŵr ar y Migneint
· Meryw yn Eryri 
· Datblygu ffermydd gwynt ym Morgannwg, yn arbennig ar fawn dwfn. Gallai mapio parthau adfer arwain datblygwyr at safleoedd addas a chynnig fframwaith a allai gyfarwyddo ymatebion staff lleol y Cyngor Cefn Gwlad i gynigion cynllunio.
· Rheoli cynefinoedd agored ar dir y Comisiwn Coedwigaeth lle mae coed wedi’u torri i lawr – nid ailstocio yw’r bwriad. Mae’r Comisiwn Coedwigaeth yn datblygu canllawiau corfforaethol ar gyfer eu staff ardal.
Cam gweithredu: Dylai CT anfon map at JS yn dangos ble mae’r coed wedi’u torri i lawr (a heb eu hailstocio) fel y gellir eu cysylltu â’r gwaith o adfer cynefinoedd.
3. Cynigion ar gyfer Cyllid Bioamrywiaeth
Mae Llywodraeth y Cynulliad wedi cyhoeddi cronfa newydd yn ymwneud â chamau gweithredu bioamrywiaeth ar gyfer 2010/11. Disgwylir i’r prosiectau gael eu cyflawni erbyn 31 Mawrth 2012. Amgylchedd Cymru fydd yn rheoli’r cynllun grant. Rhaid i grŵp/sefydliad trydydd sector gyflwyno’r prosiectau a rhaid i Gadeirydd Grŵp Ecosystemau neu Gadeirydd Grŵp Arbenigol ar Rywogaethau, ynghyd â Swyddog Amgylchedd Cymru, eu cadarnhau. Rhaid cyflwyno’r prosiectau erbyn 7 Ionawr.
Panel grantiau Amgylchedd Cymru fydd yn gwneud y penderfyniadau terfynol. Mynegwyd pryder ynglŷn â’r pwysigrwydd a roddir i gyfraniad gwirfoddolwyr, gan mai cyflawni amcanion bioamrywiaeth yw prif nod y gronfa hon. Hefyd, gofynnwyd cwestiynau ynglŷn ag arbenigedd aelodau’r panel o safbwynt bioamrywiaeth.
Cam gweithredu: Dylai JK gadarnhau’r amserlen, sut y bydd y penderfyniadau’n cael eu gwneud ac i ba raddau y bydd arbenigwr bioamrywiaeth yn cyfrannu at y broses.
Cynigion y prosiectau
· Prosiect Y Berwyn: Byddai £2,500 yn esgor ar £7,500 yn ychwaneg ar gyfer llenwi ffosydd draenio. Ymhellach, mae angen ffensio – cyfanswm o £18,000*.
· Elenydd: Ariannu gwaith â blaenoriaeth yn ymwneud â chwtiaid aur. Ceir y posibilrwydd o gysylltu hwn â phrosiect arall ar raddfa fwy. Oddeutu £10,000.
· PONT/Cominwyr – prosiect ar raddfa tirwedd: Cefnogi cynigion LIFE a WREN i’r gogledd o Abertawe. Byddai £10,000 yn esgor ar £240,000 yn ychwaneg. Cefnogir y prosiect hwn gan Grŵp Glaswelltir a Rhostir yr Iseldir.
· Y Mynydd Du – mawn wedi erydu: Un o flaenoriaethau Grŵp Ecosystemau’r Ucheldir, yn cynnwys gwirfoddolwyr a phorwyr lleol. Bydd yn gwneud cais am £5,000. I gael mwy o wybodaeth, ewch i http://woollenline.wordpress.com/.
· Rhostir Mynydd: Un o flaenoriaethau Grŵp Ecosystemau’r Ucheldir. Bydd yn delio â phroblemau’n ymwneud â llwybrau troed ar y Carneddau a bydd yn gwneud cais am £10,000.
* Efallai y bydd y panel yn cyfarfod yn rhy hwyr ar gyfer prosiect Y Berwyn, gan fod yn rhaid i waith LIFE gael ei gwblhau erbyn 31 Mawrth 2011.
Cam gweithredu: Dylai SW ymchwilio i’r posibilrwydd o drosglwyddo arian er mwyn ariannu’r gwaith o lenwi ffosydd draenio ar Y Berwyn, sef cyfanswm o £2,500.
4. Ymgynghoriad Fframwaith yr Amgylchedd Naturiol
Bydd grŵp yr ucheldir yn cyflwyno ymateb i Lywodraeth y Cynulliad.
Cam gweithredu: Dylai BJ goladu ymateb a’i anfon i Lywodraeth y Cynulliad cyn y Nadolig.
5. Templedi ar gyfer Cynefinoedd CGB
Trafodwyd templedi ar gyfer rhostir mynydd a sgri a chreigiau mewndirol. Ar ôl i Grŵp Ecosystemau’r Ucheldir gytuno ar y rhain, byddant yn cael eu rhoi ar wefan Partneriaeth Bioamrywiaeth Cymru, fel y gellir ymgynghori yn eu cylch. Ar ôl yr ymgynghoriad, bydd y cynlluniau gweithredu’n cael eu rhoi ar dudalennau cynghori BARS.  
Cam gweithredu: Dylai BJ gyflwyno’r newidiadau i’r templedi, gan eu hanfon wedyn at Tracey Lovering (PBC) fel y gellir ymgynghori’n ehangach yn eu cylch.
Cam gweithredu: Dylai pawb sy’n arwain ar gynefinoedd wirio statws y camau gweithredu sy’n berthnasol i’r templedi cynefinoedd a geir yn barod.
6. Prosiect Mawn Powys (Peter Jones)
Caiff y prosiect hwn ei arwain gan Gyngor Powys. Ei nod yw gwrthbwyso carbon trwy reoli mawndiroedd ym Mhowys. Mae cwmpas y prosiect wrthi’n cael ei drafod ar hyn o bryd. 
Cam gweithredu: Dylai PJones roi gwybod i’r grŵp am gynnydd y prosiect.
7. Dyfodol y Grwpiau Ecosystemau
Mae Dianna Reynolds (DR) wedi llunio Cylch Gwaith. Mynegwyd peth pryder ymhlith Cadeiryddion y Grwpiau Ecosystemau ynglŷn â hyd a lled y cylch gwaith, o gofio am yr adnoddau cyfyngedig sydd ar gael. Rhaid cael staff ac adnoddau ariannol priodol i gyflawni’r cylch gwaith hwn yn effeithiol.
Mae gan D Reynolds gytundeb â Phrif Weithredwyr y Cyngor Cefn Gwlad, Asiantaeth yr Amgylchedd Cymru a’r Comisiwn Coedwigaeth – sef cytundeb sy’n rhoi amser i’r staff wneud gwaith CGB. Fodd bynnag, mae angen cael cydnabyddiaeth fwy ffurfiol o’r gwaith hwn fel blaenoriaeth ar gyfer swyddi arbennig yn y sefydliadau dan sylw.
Cam gweithredu: Bydd hyn oll yn cael ei drafod yng nghyfarfod nesaf y Cadeiryddion.
8) Tair Neges Allweddol
· Rhaid gosod blaenoriaethau’n ymwneud ag ucheldiroedd mewn cyd-destun ehangach, gyda’r posibilrwydd o ymestyn y camau gweithredu i gynnwys y cynefinoedd oddi amgylch ar ôl i’r camau gweithredu brys gael eu cyflawni.
· Dylai unrhyw ddulliau ariannu newydd fod yn hyblyg, gan gyflawni camau gweithredu brys pan fo angen.
· Yng nghyfarfod nesaf y Cadeiryddion, bwriad Cadeiryddion y Grwpiau Ecosystemau yw sôn wrth Lywodraeth y Cynulliad am roi mwy o flaenoriaeth a chefnogaeth i’r Grwpiau Ecosystemau a grwpiau eraill PBC. Bydd y drafodaeth hon yn cynnwys sôn am y pryder ynglŷn â’r pwysau ar Sefydliadau Anllywodraethol, eu rôl allweddol, a sut rydym yn ymdrin ag adnoddau, o gofio bod yr adnoddau sydd ar gael yn dal i leihau.
9)  Unrhyw Fater Arall
a)  Cyfleoedd i fonitro gorgorsydd ymhellach, gan adeiladu ar waith a wnaed ym Mhont Bren a chan gysylltu â gwasanaethau ecosystemau. Mae’r math hwn o waith monitro’n ddrud ac mae angen cyllidebau ymchwil mawr.
Cam gweithredu: Dylai MJ roi gwybod i ffrwd waith Tystiolaeth Fframwaith yr Amgylchedd Naturiol am yr angen i fonitro/ymchwilio i’r cysylltiad rhwng rheoli bioamrywiaeth a gwasanaethau ecosystemau ac i faint y dasg dan sylw.
Cam gweithredu: Dylai’r Cadeirydd weithio’n agos â’r Academyddion sy’n rhan o Grŵp Ecosystemau’r Ucheldir er mwyn sicrhau bod anghenion unrhyw waith ymchwil yn cael eu nodi’n glir a bod modd ymdrin â nhw.
b)  Crybwyllodd PJones pa mor fuddiol yw hi i gynrychiolwyr y Grwpiau Ecosystemau fynd i gyfarfodydd CGBLl neu gyfarfodydd partneriaeth rhanbarthol. Mae’r Grŵp Gwlyptiroedd yn fodlon mynychu cyfarfodydd sy’n berthnasol i wlyptiroedd pwysig.
Cam gweithredu: Dylai Staff Cefnogi PBC weithio gyda Chadeiryddion y Grwpiau Ecosystemau a’r Partneriaethau CGBLl er mwyn datblygu rhaglen o ymweliadau.
c)  Mae cynrychiolwyr academaidd i’w cael ar bob Grŵp Ecosystemau er mwyn sicrhau cysylltiad cryf rhwng y Grwpiau a’r gymuned ymchwil. Bydd BJ neu’r Cadeirydd newydd yn estyn gwahoddiad i’r rhai sydd â diddordeb mewn pynciau’n ymwneud â’r ucheldir i gyfarfodydd a fydd yn cynnwys eitemau penodol y gallant gynnig cyngor arnynt.
ch)  Bydd BJ yn gadael y Cyngor Cefn Gwlad ddiwedd mis Mawrth 2011. Bydd angen enwebu Cadeirydd newydd.
Cam gweithredu: Dylai Grŵp Ecosystemau’r Ucheldir ystyried pwy ddylai’r Cadeirydd nesaf fod.
Dyddiad y cyfarfod nesaf
Cam gweithredu: Bydd BJ yn dosbarthu’r dyddiadau ar gyfer mis Mawrth gyda’r cofnodion drafft.

